
  
Maman!

P r o g j e t  p r o m o v û t  d i  ‘ I l  F r i u l i ’  e  ‘ A R L e F ’

CJÂR DIARI,
vuê o soi lât 
cun Daria a 
cjatâ une sô 

amie che e à 
non Manuela. 

Nus spietave cu la muse 
di ridi e nus à fats 
sentâ suntun sofà 
comut intal 
tinel. No mi 
pareve vere: 
stâ sentâts 
suntun sofà 
di lus, une 
robe che mi è 
stade simpri 
improibide a 
cjase mê! 
A colp, alc al è rivât 
lizêr, de cusine, fin aes mês 
narilis. 
Curiôs come che o soi, 
o ai fat cuatri pas e o ai 
capît subit! Sul fûc e jere 
une fersorie grandone 
cun dentri puar e luianie. 

In curt o 
varessin 
mangjât alc di 
lecâsi i lavris!
Li dentri, 
però, nol jere 
dome nasebon di 

mangjative.
Un altri profum al 

rivave fuart sot 
dal gno nasut: 

odôr di gjats! 
Distirâts 
come doi 
inamorâts, 

un gjat e 
une gjate si 

strenzevin a 
fuart cun tant 

ardôr. 
Joi! Ce biel che al 

sarès se ancje jo o podès 
condividi il stes afiet 
cuntune altre biele 
besteute!  
Bussadis,
il to Vigji   

L. Cuccio, “Cjâr Siôr Surisin”, 
La Grame Edizions, 2011.

IDEIS PE LETURE

Ce si cjatie dentri di un nâs 
net?
Un dêt sporc! 

Tant par ridi

LIS AVENTURIS DI VIGJI E LUMI  NASEBON
BON ODÔR DELICÂT E INTENS 

DI ALC DI GNÛF  E DI FRESC

LU SAVEVISO CHE...? 
  L’odorât dai gjats al è un 

sens une vore disvilupât, 

plui sensibil di chel dai oms, 

ma mancul di chel dai cjans. 

Al à une capacitât olfative 

cutuardis voltis plui potente 

di chê umane. 

Pagjine curade di Daria Miani 
e dal Sportel Regjonâl 

pe Lenghe Furlane de ARLeF

vinars aes 5.45 sot sere

Maman! Une gnove 
aventure ogni 
setemane. Us din 
apontament su

Coleghe lis narilis  
al animâl just.

